
МУСИҚА ВА ҲАЁТ

MUSIQA FANINING MAQSADI

Nomanova Dilfuzaxon Muxtorovna
Marg‘ilon shahar 19-maktab

musiqa madaniyati fani o‘qituvchisi
e-mail:nomanova@gmail.com

Annotatsiya: maqolada musiqa fanini o‘qitish orqali o‘quvchi shaxsini shakllantirish, musiqani 
anglash, o‘quvchining estetik didini rivojlantirish, musiqa fani o‘qituvchisining vazifasi  kabi 
masalalarga e’tibor qaratilgan.

Kalit so‘zlar: musiqa, shaxs, inson ruhiyati, musiqani o‘qitish

Musiqa madaniy hayotimizda keng o‘rin tutgan, inson shaxsiyatini rivojlantirishda muhim 
ahamiyat kasb etadigan san’at turidir. Har bir insonni ma’naviy shakllanishida oilani, maktabni, 
jamiyatni ahamiyati katta. Chunki insonni insoniylik xususiyatlari jamiyatda tarkib topadi. Yosh 
avlodni kamolot sari yetaklashda tarbiyani ko‘plab omillari qatori musiqa tarbiyasi alohida 
o‘rin tutadi. Musiqa tarbiyasi nafosat tarbiyasining asosiy va murakkab qirralaridan biri bo‘lib, 
insonni atrofdagi go‘zal narsalarni to‘g‘ri idrok etishga va qadrlashga o‘rgatadi. Musiqa inson 
ruhiyatiga kuchli ta’sir ko‘rsatish imkoniyatiga ega bo‘lib, uni nafosat olamiga olib kirish va 
axloqiy g‘oyaviy tarbiyalashni muhim vositasidir. Musiqa insonni yuksak did bilan qurollantiradi 
va unga ma’naviy ozuqa beradi. Maktabda musiqa o‘qitishning asosiy maqsadi o‘quvchilarda 
musiqa madaniyatini shakllantirish ularni zamon talabiga javob bera oladigan barkamol inson 
qilib voyaga yetkazish. Maktabda musiqa darslarini o‘qitishning asosiy vazifaiari quyidagilardan 
iborat: - o‘quvchilami musiqa san’atiga bo‘lgan qiziqishi va mehr-muhabbatini oshirish; - musiqiy 
faoliyatlar jarayonida o‘quvchilarni musiqiy qobiliyatlari musiqiy o‘quvi, ovozi, diqqat-e’tibori 
va ijodkorlik his-tuyg‘ularini o‘stirish; - musiqiy asarlarni badiiy-g‘oyaviy mazmuni vositasida 
axloqiy-estetik ruhda tarbiyalash; - musiqa darslarida o‘quvchilami kasb-hunarga yo‘naltirish, 
mehnatga muhabbat, Vatanga muhabbat, kattalarga hurmat tuyg‘ularini shakllantirish. Mazkur 
maqsad va vazifalami amalga oshirish o‘qituvchining kasbiy va pedagogik mahoratlariga bog‘liq. 
Har qanday san’atkor ham, maktabda musiqa madaniyati darslarini olib borolmaydi. Buning uchun 
musiqa o‘qituvchisi pedagogika, psixologiya, bolalar fiziologiyasi, musiqa o‘qitish va metodikasi 
hamda o‘z musiqiy kasbiy fanlarini puxta o‘zlashtirgan bo‘lishi kerak. Musiqa o‘qituvchisi o‘z 
kasbiga va bolalarga mehr qo‘ygan, yuksak madaniyatli, keng dunyoqarashga ega bo‘lgan shaxs 
bolishi lozim. Donishmand xalqimiz azaldan kuy va qo‘shiqni bola qalbiga tez yo‘l topa olishi, 
uning ruhiyatga ijobiy ta’sir ko‘rsatishi, yaxshi xulq va odob, mehr oqibat, sabr-toqat, kattalarga 
hurmat fazilatlarini musiqa orqali tarkib topishini azaldan anglab yetgan. Oilada farzandni qo‘shiq 
aytishga, so‘z chalishga o‘rgatish ota-ona orzusi hisoblangan. Bola musiqa bilan ona allasi orqali 
tanishib, musiqadan umrbod ozuqa oladi. Chunki bola hali yurishni, so‘zlashni bilmay turib, 
musiqani eshitib, turli qo‘l harakatlari bilan musiqaga munosabatini bildiradi. Shuning uchun 
azaldan har bir oilada musiqa cholg‘u asboblaridan dutor, doira, rubob saqlash urf-odat bo‘lib 
qolgan. Musiqadan ozuqa olish uchun esa, inson sof qalb egasi, yuksak ma’naviyatli, go‘zallikni 
his eta oladigan inson bolishi kerak. Xalqimiz kelajagi mustaqil O‘zbekistonning istiqboli ko‘p 
jihatdan o‘qituvchiga uning dunyoqarashiga, tayyorgarligi, fidoyiligiga, yosh avlodni o‘qitish 
va tarbiyalash ishiga bo‘lgan munosabatiga bog‘liq. Bo‘lajak musiqa o‘qituvchilarining kasbiy 
tayyorgarligini kuchaytirish, ixtisoslarga doir fanlarni o‘qitish va pedagogik mahoratni egallash, 
nazariy bilimlarni amaliyotda qo‘llashga o‘rgatish bugungi kun talabidir. Uzluksiz pedagogik 
ta’lim tizimini amalga oshirilishi munosabati bilan o‘qituvchilarni malakasini oshirish va ularni 
qayta tayyorlash ishlari diqqat markazidadir. O‘qituvchilik kasbi sharafli, lekin juda murakkab 

kasbdir, o‘qituvchi musiqa nazariyasini egallashi bilan birga, bolalarni sevishi, pedagogik 
amaliyotni ham o‘tgan bo‘lishi kerak. Chunki, maktab hayotidagi pedagogik jarayon juda xilma-
xildir. Bu esa musiqa o‘qituvchisidan puxta bilim, amaliy tayyorgarlikni, yuksak pedagogik 
mahorat va ijodkorlikni talab etadi. Bo‘lajak musiqa o‘qituvchisi kiyinish madaniyati va nutq 
madaniyatiga ega bo‘lishi kerak. U o‘qituvchilik kasbini va bolalarni yaxshi ko‘rishi hamda 
ularni barkamol inson sifatida kamol topishiga ko‘maklashishi, har bir darsni o‘quvchilarni 
hayot tajribasiga bo‘ladigan holda olib borishi, xilma-xil metodlar, innovatsion texnologiyalar, 
ko‘rgazmali qurollar, kompyuter slayd, tarqatma materiallaridan foydalanishi kerak. O‘z kasbiy 
mutaxassisligini puxta egallagan bo‘lishi, bolalar ovoziga  ovozini moslab kuylay olishi, 
ijrochilik mahoratiga ega bo‘lishi, sinfdan tashqari to‘g‘araklarga o‘quvchilarni jalb etish bilan 
turli tanlovlarda, tadbirlarda o‘quvchi!ar faol ishtirok etishi kerak, o‘qituvchi har bir darsini 
senariy muallifi, artisti, ijrochisi hamda rejissyori bo‘lishi bilan birga zamon bilan hamnafas 
qadam tashlashi muhim ahamiyat kasb etadi. O‘qituvchilik kasbini egallash uchun, albatta, kasbiy 
qobiliyatlar bilan birga jismoniy va ruhiy sog‘lom bo‘lishi darkor. Buyuk pedagog A.Avloniy 
shunday degan edilar “Tarbiya qiluvchilar tabib kabidirlar, tabib hastani badanidagi kasallikka 
davo qilgani kabi, o‘qituvchi ham bolani musiqa orqali, aqliy rivojiga diqqat markaziga ta’sir 
etib, ularda poklik, vijdon, sadoqat, mehr, kattalarga hurmat, Vatanga muhabbat kabi tuyg‘ulami 
tarbiyalaydi”. “Tarbiya biz uchun yo hayot yo momot, yo najot-yo halokat. Yo saodat-yo falokat 
masalasidir” deb yozgan edi. Shunday ekan, hozirgi davrda, musiqa o‘qituvchisidan mas’uliyat, 
fanga yangicha yondashuv uning metodologiyasini chuqur o‘rganish talab etadi. Umumta’lim 
maktablarida esa, musiqa madaniyati darslarning asosiy maqsadi, o‘quvchilarda musiqaga 
qiziqish uyg‘otish vositasida musiqiy madaniyatini tarkib toptirish. Zero, kuy va ohang ta’sirida 
inson ezgulikka intilish, go‘zallikni asrash, ona tabiatga, ona Vatanga muhabbat his-tuyg‘ularini 
shakllantirib, ma’naviy dunyosini boyitadi.

Foydalanilgan adabiyotlar:
1. O.Fayzieva boshqalar.«0‘zbekistan maktablarida musiqiy nafosat tarbiyasini tashkil etish 

buyicha metodik qo‘llanma». - Т.: «Navoiy azot» nashriyoti, 1992 y. 
2. G.M.Sharipova. «Boshlang‘ich sinflarda musiqa o‘qitish uchun metodik qo‘llanma». -Т .: 

RTM nashriyoti, 2001 yil. 

MUSIQA KENG QAMROVLI TUSHUNCHA VA UNING YARATILISHI

Hazratova Nasiba Axmatovna
27-umumiy o’rta ta’lim maktab 

I toifali musiqa fani o’qituvchisi
99-700-88-01

Annotatsiya: Ushbu maqolada musiqaning yaratilishi, musiqaning hayotdagi o’rni, yoshlar 
tarbiyasidagi ahamiyati va shu sohadagi yangiliklar haqida fikr va mulohazalar yuritilgan.

Kalit so’zlar: Zamonaviy musiqashunos, arxealogiya va etnografiya, ijtimoiy muloqot 
vositasi, aholi zich yashovchi massiv

Inson hayotida musiqa muhim o’rin egallaydi. Musiqa insonning ichki dunyosini shakllantiradi, 
voqea-hodisalarni to’g’ri baholashga yordam beradi. Badiiy didni tarbiyalaydi. Musiqani 
yoqtirmaydiga inson bo’lmasa kerak. Musiqa eng yuksak tuyg’ular va eng nozik kechinmalarni 
ifodalaydi. Musiqa bu-yagona dunyo tili, uni tarjima qilishning hojati yo’q.

Musiqa qalbdan kundalik hayotdagi changni yuvadi. San’atning buyukligi musiqa ichida 
aniq namoyon bo’ladi. Musiqa ko’pincha inson kayfiyatini o’zida aks ettiradi. Shu asnoda, 
misol uchun, rulda haydayotgan kishiga eng yaxshi musiqa bo’lib, elektron musiqa hisoblanadi, 
homilador ayollarga esa olimlar klassik musiqani eshitishni tavsiya qilishadi, axir aynan shunaqa 
musiqa dunyoga keladigan bolakayning kelajakdagi musiqiy didini tarbiyalashga xizmat qiladi.

Musiqaning paydo bo’lishi masalasida turli ilmiy farazlar vujudga kelgan. Hissiyotga to’lgan 
nutq ohangi, qushlarning sayrashi va hayvonlarning o’z juftlarini chaqirishi, ibtidoiy odamlarning 
mehnat usullari va ularning chaqiriq tovushlari, jodu-sehrlash marosimlari musiqaning ilk 
manbalari hisoblanadi. Sharq mutafakkirlari ham musiqaning vujudga kelishi muammosi haqida 
ilmiy mulohazalar ham qoldirishgan. Musiqa tarixini Farobiy inson nutqini shakllanish jarayoni 
hissiyotlari bilan bevosita bog’liq holda, Ibn Xaldun XIV asrda esa –ijtimoiy tizimlarning 
shakllanish qonuniyatlariga asoslangan holda tushuntirishgan.

Zamonaviy musiqashunoslik fani arxealogiya va etnografiya ma’lumotlaridan kelib chiqib 
musiqa san’atining ibtidoiy jamiyatda insonning amaliy faoliyati jarayonida boshqa san’at 
turlari raqs, she’riyat va boshqalar bilan qorishma holda paydo bo’lishini asoslab beradi. Bunda 
musiqaning ijtimoiy muloqot vositasi, mehnat va marosim jarayonlarini tashkil etish vositasi 
bo’lib xizmat qiladi va ayni vaqtda jamiyatga zarur axloqiy -ma’naviy xususiyatlarni tarbiyalash 
maqsadlarini ko’zlaydi.

Xalq ta’limi vazirligi tomonidan «O‘zbekiston Respublikasi Prezidentining “Bolalar musiqa va 
san’at maktablari faoliyatini yanada takomillashtirish bo‘yicha 2016-2020 yillarga mo‘ljallangan 
Davlat dasturi to‘g‘risida”gi qarori asosida tizimda amalga oshiriladigan ishlar” mavzusida 
matbuot anjumani tashkil etildi. Unda Xalq ta’limi vaziri, vazirlik mutasaddilari hamda ommaviy 
axborot vositalari vakillari ishtirok etdi.

Yangi Davlat dasturiga muvofiq 2016-2020 yillarda aholi zich yashovchi massivlarda jami 
14700 o‘rinli 98 ta bolalar musiqa va san’at maktablari barpo qilish ko‘zda tutilgan. Shundan 
2016 yilda qurilish-ta’mirlash ishlari amalga oshirilishi belgilangan 18 ta bolalar musiqa va 
san’at maktablarining hududlar bo‘yicha manzilli dasturi ishlab chiqildi.

O’zbek xalk musiqa merosini o’rganish zamonoviy notaga olishini tarixiy jarayonida 
A.F.Eyxgorn, N.N.Mironov, V.A.Uspenskiy, Ye.E.Romanovskaya, M.Ashrafiy, T.Sodiqov, 
SH.Ramazonov, Yu.Rajabiy, M.Yunusov, A.Xalilov, I.Akbarov, F.Karamatov, M.Axmedovlarni 
nashr etilgan to’plamlari V.A.Uspenskiyning Buxoro SHashmaqomi N.N.Mironov rahbarligida 
M.Ashrafiy, T.Sodiqov, va SH.Ramazanovlarni Buxoro, Farg’ona va Xiva qo’shiqlarni to’plami, 
Ye.E.Romanovskayaning ikki o’zbek Xalk qo’shiqlari, Xorazm klassik musiqasi, o’zbek laparlari, 
o’zbek cholg’u musiqasi. Nashrga I.Akbarov to’plagan: O’zbek vokal musiqasi Muqimiy va 
Furqat ashulalari. (1958y) to’plamlarni notaga oluvchilar; V.Uspenskiy, Ye.Romanovskaya, 
CHetvertakov, Muhammad Aliev, I.Akbarovlar. Yu.Rajabiyning besh tomli «O’zbek xalk 
musiqasi» (1955 – 1985), olti jildli «SHashmaqom»(1966 – 1975), M.Yunusovning «Xorazm 
ashulalari» (1959), «Xorazm maqomlari» (1962), ikkinchi nashr «Xorazm maqomlari» (1981 
– 1985), A.Xalilovning «Qoraqalpok xalq na’malari» (1959), F.Karomatovning «O’zbek xalk 
musiqa merosi» (1978), ikkinchi kitob «O’zbek xalk musiqa merosi» (1985), «O’zbek doyra 

musiqasi» (1962), Toshkent konservatoriyasining sharqshunoslik kafedrasi laboratoriyasida xalq 
musiqasi qo’l yozmalari. 

O’zbek folklorshunoslik fanini rivojlantirishda A.F.Eyxgorn, N.N.Mironov, A.Fitrat, 
V.A.Uspenskiy, Ye.E.Romanovskaya, Il.Akbarov, F.Karamatov, R.Yunusov, O.Ibrohimovlarning 
faoliyatlarini, ularning yaratgan ilmiy ishlarini, maqolalar, broshyuralar va kitoblar tug’risida, 
ma’lumotlar va misollarni o’qish tavsiya qilinadi. 

Manbashunoslik fanini nazariy va tarixiy sohalarini rivojlanish jarayoni. Mazkur sohalarda 
musiqashunoslar tomonidan yozilgan va nashr qilingan kitoblar va to’plamlar, broshyuralar, 
ilmiy maqolalar va o’quv tadqiqot manbalarni yaratishda: A.Fitrat, T.Vыzgo, V.Uspenskiy, 
O.Matyoqubov, S.Begmatov va boshqa musiqashunoslarning faoliyatlari. Ular yozgan maqola, 
kitoblar mavzular orqali talabalarga tavsiya etiladi. 

Foydalanilgan adabiyotlar ro’yxati
1. O’zbek mumtoz musiqasi: R.S.Abdullayev. 2008 yil 
2. Musiqa 6-sinf: S.Begmatov, D.Karimova, Q.Mamirov. 2008 yil
3. Musiqa o’qitish metodikasi (o’quv qo’llanma). N.Yusupova. –T, 2020
4. Musiqaning elementar nazariyasi. Q.Rahimov. –T. 2007

